
Samstarfssamningur 
Sjúkratrygginga Íslands og Tannlæknafélags Íslands vegna samnings um tannlækningar utan 
sjúkrahúsa 
 
Samstarfsnefnd 
Aðilar skulu skipa fjögurra manna samstarfsnefnd sem sinnir þeim verkefnum sem tilgreind 
eru í samningi þessum. Hvor aðili um sig tilnefnir tvo aðila í nefndina. Samstarfsnefndin er 
vettvangur samstarfs um samninga aðila og framtíðarsýn varðandi skipulag á þjónustu 
tannlækna. Sjúkratryggingar leggja nefndinni til starfsmann. 
 
Samstarfsnefnd getur skipað sérstaka starfshópa til að vinna að einstökum verkefnum. 
Samstarfsnefnd kallar að jafnaði til aðila úr viðkomandi sérgrein þegar fjallað er um mál 
hennar. 
 
Til þess að ákvarðanir samstarfsnefndar verði bindandi þarf einróma samþykki 
nefndarmanna. Ágreiningsmálum er unnt að vísa til samninganefnda TFÍ og Sjúkratrygginga. 
 
Ákvarðanir samstarfsnefndar um breytingar, túlkun eða framkvæmd á samningi þessum, eru 
bindandi gagnvart tannlæknum sem starfa samkvæmt samningi þessum. 
 
Samstarfsnefnd getur sett sér nánari starfsreglur, sem skulu þá birtar á vefsíðu 
Sjúkratrygginga. 
 
Hlutverk samstarfsnefndar er eftirfarandi: 

1. Vera vettvangur samstarfs vegna þarfagreiningar, kostnaðargreiningar og annarra 
samstarfsverkefna.  

2. Vera leiðbeinandi um framkvæmd og túlkun samningsins og leitast við að koma á 
sáttum í ágreiningsmálum er upp kunna að koma í samskiptum aðila.  

3. Fylgjast með hlutfallslegri notkun tannlækna á gjaldliðum sem hafa skilgreind viðmið 
í aðgerðarskrá og bregðast við eins og þörf er. 

4. Eiga samstarf um skilgreiningar og klínísk viðmið verka fyrir aðgerðarskrá TFÍ eða 
verklagsreglur Sjúkratrygginga. 

5. Fjalla um forgangsröðun þjónustu og breytingar á gjaldskrá í þágu hennar. Í þessu 
sambandi skal samstarfsnefnd meðal annars fara yfir beiðnir um ný verk á gjaldskrá 
og leggja mat á umfang og kostnað og hvort þjónustan komi í stað annarrar þjónustu 
í samningnum eða feli í sér tilfærslu frá öðrum þjónustuveitendum.  

6. Fjalla um álitamál sem snúa að samningum sem kunna að koma upp vegna 
samskipta sjúklinga og tannlækna.  

7. Fara yfir þau eftirlitsmál Sjúkratrygginga sem beinast að starfsemi tannlækna og veita 
stofnuninni ráðgjöf um framkvæmd þeirra.  

8. Fara yfir frávik einstaka tannlækna í gjaldskrárnotkun og veitingu þjónustu í 
samanburði við sambærilega tannlækna.  

9. Taka til umfjöllunar tilvik þar sem vafi leikur á hvort tannlæknir sé hæfur til að veita 
þjónustu af viðeigandi gæðum og öryggi. Í slíkum tilfellum getur samstarfsnefnd lagt 
til að fara skuli fram sérstakt mat á hæfni.  

10. Eiga faglegt samstarf. Hvor aðili fyrir sig getur óskað eftir fundi um önnur fagleg mál, 
en að ofan greinir. 

Þróunarverkefni 
 
Þróunarverkefni á samningstímanum skulu vera eftirfarandi: 

1. Formleg þarfagreining. Á samningstímanum verði unnið að þarfagreiningu og 
mótun aðferða við forgangsröðun þjónustu. 

2. Kostnaðargreining. Á samningstímanum koma aðilar sér saman um framkvæmd, 
tímaramma og aðferðafræði við kostnaðargreiningu verka. Samstarfsnefnd getur 
fengið sérfróða aðila til að vinna greininguna og aðstoða við verkefnið. Aðilar 
samningsins munu leggja fram nauðsynleg gögn til hans. Kostnaðargreiningin verður 
notuð til endurskoðunar aðgerðarskrár og gjaldskrár. Kostnaðargreiningin tekur 
einnig til kostnaðar við efni og einnota áhöld, tannsmíðakostnaðar, o.fl. Í forgangi við 
kostnaðargreiningu skal vera endurskoðun aðgerðar- og gjaldliða vegna tillagna 
sérfræðinga í tann- og munngervalækningum eins og nánar er lýst að neðan. 

3. Endurskoðun á starfsumhverfi sérfræðinga. Á samningstímanum verði ráðist í 
endurskoðun og úrbætur á starfsumhverfi sérfræðinga í tannlækningum með það að 
markmið að efla nýliðun í sérfræðistéttum tannlækna. Sérstaklega verði horft til þess 
hvernig verð a gjaldliðum sérfræðinga eru skilgreind, hvernig aðstæðum til 
sérfræðináms er háttað auk þess sem hugað verði að alþjóðlegu samstarfi. 

4. Efla stýritæki kostnaðarþróunar með hliðsjón af fjárveitingum. 
5. Styrkja miðlun gagna og stuðla að fræðilegri uppbyggingu. 
6. Þróun nýrra greiðsluaðferða. Unnið verður að framtíðarsýn um greiðsluþátttöku 

og greiðsluaðferðir fyrir tannlækningar. Skoðaðir verði kostir og gallar mismunandi 
greiðsluaðferða, m.a. með hliðsjón af almennri framþróun varðandi fjármögnun 
heilbrigðisþjónustu og mögulegra breytinga á reglugerð um greiðsluþátttöku í 
tannlækningum. Litið verði til eftirfarandi greiðsluaðferða: 

a. Greiðslur fyrir hvert verk eins og verið hefur. 
b. Greiðslur fyrir meðferðarlotur, þar sem öll verk vegna tiltekins sjúklings í einni 

heimsókn eða mörgum samtengdum heimsóknum eru innifalin í einu 
skilgreindu verði 

c. Greiðslur á grundvelli meðferðarþarfa fyrir einstakling í samfelldri meðferð í 
ákveðinn tíma. 

Jafnframt verði skoðaðir kostir þess að nýta samsetta fjármögnun sem byggir bæði á 
föstum og breytilegum greiðslum. Einnig verði skoðaðir möguleikar á því að innleiða 
viðbótargreiðslur á grundvelli markmiða um aukna samvinnu, gæði og árangur. 
Samhliða ofangreindri vinnu verður litið til þess hvort að framkvæmd samningsins 
kalli á endurskoðun reglugerðar um greiðsluþátttöku í tannlækningum. 

7. Móta skýran ramma um framkvæmd tannlækninga í svæfingu og/eða á 
skurðstofum. 

8. Endurskoðun greiðsluþátttöku vegna vitjana utan vinnutíma og vaktar vegna 
bráðra vandamála. 

9. Vinna áfram að framþróun í skráningu barna hjá heimilistannlæknum. Skoðuð 
verði sérstaklega skráning og afskráning barna hjá heimilistannlæknum og hvernig 
fyrirkomulagið tryggir best tannheilsu barna og eftir atvikum annarra. 

10. Endurskoðun T-liða í gjaldskrá. Unnið verði að því að skilgreina 
framtíðarfyrirkomulag T-liða í gjaldskrá, þ.e. hvernig greitt er fyrir tannsmíðakostnað, 
íhluti og annan kostnað birgja. Horft verði til þess hvaða leiðir eru best til þess fallnar 
að tryggja fyrirsjáanleika fyrir báða samningsaðila og sjúklinginn. Haft verður samráð 
við tannsmiði í þeirri vinnu. 

11. Endurskoðun samnings vegna samnings við tannfræðinga, tannsmiði, klíníska 
tannsmiði og/eða aðrar starfstéttir. Ef Sjúkratryggingar ná samningum við aðrar 

fagstéttir á sviði tannheilsu eða tannlækninga á samningstímanum verður litið til þess 
hvort gera þurfi viðeigandi breytingar á samningi Sjúkratrygginga og TFÍ. 

 
 
Endurskoðun einstakra ákvæða 
Samhliða gildistöku nýs samnings mun samstarfsnefnd vinna að endurskoðun einstakra 
aðgerðar- og gjaldliða og einstakra samningsákvæða eins og nánar greinir hér: 

1. Hvenær eðlilegt sé að greiða viðbótarálag vegna flókinna skurðaðgerða (gj. 081) og 
vegna flókinnar meðferðar (gj. 082). 

2. Greiðsluþátttaka vegna tannlækninga á skurðstofu, m.a. varðandi aðstöðugjöld. 
3. Greiðsluþátttaka vegna utanumhalds og vinnu vegna túlkaþjónustu. 
4. Notkun eftirfarandi gjaldliða, m.t.t. notkunnar almennra tannlækna og sérfræðinga: 

Viðhaldsmeðferð (gj. 407) 
5. Nauðsynlegra nýrra sérfræðiverka í munnlyflæknisfræði, m.a. vegna liðskolunar 

(arthrosenthesis), lágskammta laser meðferð (photobiomodulation) og varnarskinna. 
6. Nauðsyn þess að viðhalda eða fella á brott umsóknarskyldu og endurskoða 

endurgjald fyrir einfaldar tunguhafts- og varahaftsaðgerðir. 
7. Umsóknarskyldu vegna gjaldliða 577 og 578, hvort að breytingar sem gerðar hafi 

verið á gjaldskrá hafi náð þeim markmiðum sem hafi verið stefnt að, hvort að þær 
hafi stuðlað að betri tannheilsu þjóðarinnar og tryggt gæði þjónustunnar. 

8. Úrdráttar endajaxla, með hliðsjón af breytingum á reglugerð, hvort að umsóknum 
hafi fækkað eins og stefnt hafi verið að og að ekki séu framkvæmdir ótímabærir 
úrdrættir. 

 
Endurskoðun aðgerðar- og gjaldliða vegna tillagna sérfræðinga í tann- og 
munngervalækningum  
Fyrir liggur endurmat sérfræðinga í tann- og munngervalækningum á umfangi vinnu við 
tiltekin verk í heilgóma- og partagerð og krónu- og brúargerð sem verða endurskoðuð á 
grundvelli kostnaðargreiningar á samningstímanum. Við gildistöku samnings þessa tekur 
gildi verðuppfærsla sem mætir tillögum sérfræðinga í tann- og munngervalækningum að 
nokkru leyti, eins og nánar greinir í gjaldskrá. Samstarfsnefnd mun framkvæma 
kostnaðargreiningu á þeim verkum sem fjallað er um í tillögunum með það að markmiði að 
endurgjald Sjúkratrygginga endurspegli raunkostnað verkanna. Tillögurnar er að finna í 
fylgiskjali I-A. Við kostnaðargreininguna mun samstarfsnefnd byggja á gögnum frá 
tannlæknum, m.a. ársreikningum, reikningum, tannsmíðareikningum og öðrum 
nauðsynlegum gögnum. Fulltrúar TFÍ í samstarfsnefnd munu hafa milligöngu um að afla 
nauðsynlegra gagna. Skal þessari endurskoðun lokið eigi síðar en 1. júní 2025. Ef 
kostnaðargreining leiðir í ljós að nauðsynlegt er að hækka umrædda gjaldliði verður það gert 
að því skilyrði uppfylli að viðeigandi fjárveitingar fáist. 

Fylgiskjal I-A: Tillögur sérfræðinga í tann- og munngervalækningum 

Gjaldliður 
 
Heiti gjaldliðar 

Tímaeiningar 
(10mín hver) 

701 Stakur heilgómur 36 
702 Heilgómasett 51 
703 Sáragómur 42 
704 Ásetugómur 42 
705 Bráðabirgðaheilgómur 19,5 
711 Bráðabirgðapartur með 1-3 tönnum 0 
712 Bráðabirgðapartur með 4-6 tönnum 12 
713 Stálpartur með einni eða fleiri tönnum 46,5 
714 Bráðabirgðapartur með fleiri en 7 tönnum 13,5 
715 Plantagómur í efri góm 51 
716 Plantagómur í neðri góm 40,5 
717 Stálgrindarpartur studdur af tannplöntum 48 
721 Fóðrun góms eða parts (relining) 16,5 
722 Fóðrun góms eða parts (rebasing) 22,5 
723 Bráðabirgðafóðrun góms 4,5 
724 Skipt á fóðringu í ásetugómi, hver festa 1 
725 Skipt um festuhús í ásetugóm, hver festa 6 
729 Stækkun á plastparti um eina eða fleiri tennur 6 
731 Stækkun á stálgrindarparti, fyrsta tönn 7,5 
736 Viðgerð á stálparti 7,5 

740 
Fóðrun helgóms að tannplöntum og ísetning 
festa, efri gómur 22,5 

741 
Fóðrun heilgóms að tannplöntum og ísetning 
festa, neðri gómur 16,5 

742 Laus tanngervi merkt með kennitölu 1 

744 
Lagfæringar á lausum tanngervum vegna 
særinda í slímhúð 2 

760 Lagfæring á lausum tanngervum úr plasti 6 
 


